
Yvonne Filli – «Jau fatsch be anc quai
ch’il cor di»
Yvonne Filli è LifeWorkBalance Coach e mus-
sa co avair success senza negliger la sanadad ed
experientschas da vita. E quai pratitgescha ella
er sezza.

Ils impuls vegnan dal subconscient e betg 
da la raziunalitad, di Yvonne Filli en il 
«Profil» da RTR. Uss ha ella passà 50 
onns e po sa permetter da be anc far quai 
ch’il cor di. Yvonne Filli è fitg spert en 
contact cun persunas. Ella gida gugent, 
sustegna gugent. Cun questa abilitad vesa 
ella tar autras persunas il potenzial ch’el-
las han. Mintga insaquants onns ha l’En-
giadinaisa midà plazza da lavur, tschappà 
en ina nova sfida professiunala. 

